
1. საწყისი ინფორმაცია და მიზანი
ეს დოკუმენტი სოციალური პედაგოგების პროფესიული კომპეტენციების შესახებ ეფუძნება სოციალურ პედაგოგთა საერთაშორისო ასოციაციის ევროპული ბიუროს დოკუმენტს: „ევროპაში სოციალური პედაგოგების საერთო პლატფორმა“ (AIEJI Europe, იანვარი 2005 წ.). 2003 წელს, ევროკავშირის მუშაკთა თავისუფალი გადაადგილების შესახებ სპეციალური რეგულაციის შემდეგ, AIEJI-ის ევროპულმა ბიურომ ჩათვალა, რომ დრო იყო ყველა ევროპული პროფესიული ასოციაციის ერთობლივი მუშაობის დასაწყებად. ძირითადი მიზანი იყო აღნიშნული კანონის კონკრეტული რეგულაციის დაცვა, სოციალური პედაგოგის პროფესიული პრაქტიკის კომპეტენციის სათანადო დონის კრიტერიუმების დადგენა. 
პირველი ნაბიჯები გადაიდგა პირველ სიმპოზიუმზე, სადაც ასოციაციების მონაწილეებმა გააცნობიერეს, რომ ისინი მუშაობდნენ ერთი და იმავე სფეროებში და ავითარებდნენ ერთსა და იმავე ამოცანებს. მას შემდეგ დაფიქსირდა ევროპელი სოციალური პედაგოგების პროფესიული კომპეტენციები, რაც ყველა მონაწილე ასოციაციამ დაამტკიცა მეორე შეხვედრაზე 2005 წლის იანვარში.
შემდგომი რედაქტირების შემდეგ, მასალა გამოქვეყნდა სათაურით „ევროპაში სოციალურ პედაგოგთა საერთო პლატფორმა“.

დოკუმენტი წარმოდგენილი იყო AIEJI-ის მსოფლიო კონგრესზე 2005 წლის ნოემბერში და მონაწილეებმა დიდი ინტერესი გამოხატეს დოკუმენტის მიმართ. გარდა ამისა, დოკუმენტი განიხილებოდა AIEJI-ის საბჭოს სხდომაზე 2006 წლის მაისში და საბჭომ გადაწყვიტა გაეგზავნა დოკუმენტი კონსულტაციისთვის AIEJI-ის რეგიონებში. იდეა იყო სოციალური პედაგოგებისთვის გლობალური საერთო პლატფორმის შექმნა. ამ ფონზე საბჭომ გადაწყვიტა გამოაქვეყნოს ეს დოკუმენტი: „სოციალური პედაგოგების პროფესიული კომპეტენციები – კონცეპტუალური საფუძველი“.
მიზანი სოციალური განათლების საბოლოო დეფინიციის გამომუშავება კი არ არის, არამედ შთაგონების მიცემაა როგორც ინდივიდუალური სოციალური პედაგოგისთვის, სოციალური საგანმანათლებლო სამუშაო ადგილებისთვის, ასევე სოციალური პედაგოგებისთვის, როგორც პროფესიისთვის ეროვნულ დონეზე, რათა განავითარონ და განიხილონ თავიანთი პროფესია. ეს იმასაც ნიშნავს, რომ საბჭო მიესალმება როგორც ცალკეული პირების, ასევე სააგენტოებისა და ეროვნული ასოციაციების წვლილს სოციალური პედაგოგების პროფესიულ საფუძველთან დაკავშირებით. „სოციალური პედაგოგების პროფესიული კომპეტენციების“ ქვეშ იგულისხმება   საფუძველი ჩვენი საერთო და მუდმივი  დისკუსიებისათვის ჩვენი პროფესიონალური განვითარებისათვის.  
დოკუმენტი წაიკითხება AIEJI-ის XVI მსოფლიო კონგრესის მონტევიდეოს დეკლარაციასთან ერთად (ამ დოკუმენტის მე-6 თავი). 
ბენი ანდერსენი

სოციალური პედაგოგების საერთაშორისო ასოციაციის პრეზიდენტი

2. მოკლე შესავალი სოციალური სასწავლო-აღმზრდელობითი სამუშაოსათვის
სოციალურ-აღმზრდელობით მუშაობას თავისი ისტორიული ფესვები აქვს ბავშვებთან და ახალგაზრდებთან მუშაობაში. პროფესია მოიცავს განათლებას და ბავშვობისა და მოზარდობის პირობებს ფართო გაგებით და ზოგიერთ კონკრეტულ კონტექსტში მოიცავს მკურნალობასაც. დღესდღეობით სოციალური საგანმანათლებლო დახმარება მიზნად ისახავს შეზღუდული შესაძლებლობის მქონე ბავშვების, მოზარდებისა და ზრდასრულების დახმარებას, ასევე განსაკუთრებული რისკის ქვეშ მყოფი ზრდასრულების, როგორიცაა: ფსიქიურად დაავადებულების, ალკოჰოლის ან ნარკომომხმარებლების, უსახლკაროების და ა.შ. დახმარებას. სოციალურ-აღმზრდელობითი მუშაობა მუდმივად ვითარდება სხვადასხვა ღონისძიებების, სამიზნე ჯგუფების, მეთოდების გათვალისწინებით.
სოციალური განათლება ხასიათდება, როგორც სპეციალური სტრატეგია, რომელიც ხელს უწყობს საზოგადოების ინტეგრაციას. ეს არის საზოგადოების პასუხი მისი ინტეგრაციის ზოგიერთ პრობლემაზე - არა ყველა მათგანზე, არამედ სოციალურ და საგანათლებო სიტუაციებიდან გამომდინარე პრობლემებზე. სოციალური განათლება განსაკუთრებულად ეხება გარიყულ და მარგინალიზებულ ადამიანებს, რაც ნიშნავს, რომ შინაარსი და ხასიათი იცვლება თემის მიერ შექმნილი სოციალური, კულტურული და საგანათლებო სიტუაციების საჭიროებათა მიხედვით.
სოციალური განათლება შეიძლება განისაზღვროს, როგორც თეორია იმის შესახებ, თუ ფსიქოლოგიური, სოციალური და მატერიალური პირობები და სხვადასხვა ღირებულებითი ორიენტაცია როგორ უწყობს ხელს ან აფერხებს ინდივიდის ან ჯგუფის ზოგად განვითარებას და ზრდას, ცხოვრების ხარისხს და კეთილდღეობას.
სოციალური საგანმანათლებლო სამუშაოს ფუნდამენტური ელემენტია ინტეგრაციის ხელშეწყობა და მარგინალიზაციისა და სოციალური იზოლაციის პრევენცია. ეს კეთდება სოციალური ურთიერთქმედების პროცესში რისკის ქვეშ მყოფი ინდივიდებისა და ჯგუფების დახმარების მიზნით, რათა მათ განავითარონ საკუთარი რესურსები ცვალებად საზოგადოებაში.
სოციალურ განათლებაში სპეციალისტები ეწევიან აქტივობას და იყენებენ საკუთარ ძალებს რათა მხარი დაუჭირონ და გააუმჯობესონ მომხმარებლის განვითარება მომხმარებელთან ერთად. სოციალური განათლება არის მიზანმიმართული ქმედება. ეს არის გონივრული მსჯელობის შედეგი, რომელიც გარდაიქმნება დაგეგმილ და მიზანმიმართულ პროცესად. სოციალური განათლების ინტერვენციული ხასიათი ნიშნავს, რომ პროფესიული მსჯელობების საფუძველზე განისაზღვრება სხვა ადამიანების განვითარებისა და ცხოვრების მიზნები. ამიტომ პროფესია ეფუძნება ეთიკურ ღირებულებებსაც. 
სოციალურ-საგანმანათლებლო მუშაობა წარმოადგენს სოციალური ღონისძიებების პროცესს ინდივიდებთან და ინდივიდთა სხვადასხვა ჯგუფებთან მიმართებაში. მეთოდები მრავალგანზომილებიანია და მოიცავს: ზრუნვას, განათლებას, ინტერვენციას, მკურნალობას, არაექსკლუზიური სასიცოცხლო სივრცის განვითარებას და ა.შ. მიზანი არის სრული კომუნიკაბელურობა და მოქალაქეობა ყველასთვის. 
სოციალური განათლება                           
· ზრუნვა
· განათლება

· (სწავლა)
· მკურნალობა                                                                          
· ინტერვენცია

· დაცვა 
· არაექსკლუზიური სასიცოცხლო   სივრცის განვითარება 
სრული მოქალაქეობა
ყველასთვის სრული კომუნიკაბელურობისა და მოქალაქეობის მიზანი ასევე ნიშნავს, რომ სოციალური პედაგოგები ვალდებულნი არიან გამოავლინონ და დაუპირისპირდნენ საზოგადოების იზოლაციის მექანიზმებს და მიაწოდონ თავიანთი ცოდნა იზოლაციის ამ მექანიზმების შესახებ სახელმწიფო  ხელისუფლების ორგანოებს. 
სოციალური განათლება ეფუძნება გაეროს ადამიანის უფლებათა საყოველთაო დეკლარაციას და გულისხმობს თითოეული ადამიანის მთლიანობისა და ღირებულების ფუნდამენტურ გაგებას, განურჩევლად რასისა, სქესის, ასაკის, რწმენისა, სოციალური და ეკონომიკური და ინტელექტუალური სტატუსისა საზოგადოებაში.     
სოციალური განათლების მიზანი და შინაარსი მერყეობს ერთის მხრივ, ყოველდღიური ცხოვრების კულტურის ხელახალი და მეორე მხრივ, ინდივიდის საკუთარი კულტურის შექმნიდან.  
სოციალური განათლება დიდი დინამიკისა და ადაპტაციის მქონე პროფესიაა. ის არ არის მიმაგრებული ან ორიენტირებული კონკრეტულ სამეცნიერო ტრადიციაზე. პროფესიული ცოდნა, რომელიც სოციალური საგანმანათლებლო პრაქტიკის ნაწილია, განსაზღვრულია სხვადასხვა მეცნიერების მიერ. დღესდღეობით, პროფესია განისაზღვრება ჰუმანისტური და სოციალური მეცნიერების სხვადასხვა დისციპლინებით, როგორიცაა განვითარების ფსიქოლოგია, სოციალური ფსიქოლოგია, ეთიკა, ანთროპოლოგია, კულტურის სოციოლოგია და საერთოდ სოციოლოგია. გარდა ამისა, არსებობს მთელი რიგი საგნები და სფეროები, როგორიცაა ადმინისტრირება, მენეჯმენტი და კეთილდღეობის პოლიტიკური პირობები, ასევე კომუნიკაციის, საქმიანობისა და კულტურის საგნები. ეს პროფესიული ცოდნა საშუალებას აძლევს სოციალურ პედაგოგებს დააკავშირონ კრიტიკული ანალიზი კონსტრუქციულ ღონისძიებებთან.
ამრიგად, სოციალური განათლების ფესვები ჰუმანიტარულ მეცნიერებებშია. იგი დაფუძნებულია რამდენიმე წარმომადგენელზე და აქვს ინტეგრირებული შეხედულება ცოდნაზე, როგორც ცენტრალურ პრინციპზე. სოციალური პედაგოგების კომპეტენცია შეიძლება დახასიათდეს, როგორც ცოდნის, უნარებისა და დამოკიდებულების სინთეზი. სოციალური საგანმანათლებლო კოლეჯის პროგრამები მოიცავს როგორც თეორიულ, ასევე პრაქტიკულ საგნებს და სწორედ ეს პროგრამები იქნება დამაკავშირებელი რგოლი თეორიასა და პრაქტიკას შორის.
სოციალურ-აღმზრდელობითი მუშაობა მიმდინარეობს უშუალო კონტაქტში ბავშვებთან, ახალგაზრდებთან და ზრდასრულებთან ხშირად ხანგრძლივი დროის განმავლობაში. კონტაქტი არ შემოიფარგლება დღის კონკრეტული დროით. ეს ნიშნავს, რომ სოციალურ პედაგოგს ჰყავს შედარებით ცოტა მომხმარებელი და ამით აყალიბებს ინდივიდუალური მომხმარებლის საფუძვლიან ცოდნას. კერძოდ, პირდაპირი კონტაქტის მასშტაბები სოციალურ პედაგოგს აძლევს შესაძლებლობას დადოს მჭიდრო და ინტიმური ურთიერთობები, რომლებიც მუდმივი და სტაბილურია. 
მომზადებული სოციალური აღმზრდელი უნდა დაეხმაროს ინდივიდს მისი მოთხოვნილებებისა და მიზნების შესრულებაში და დაკმაყოფილებაში, რაც  გულისხმობს მაგალითად, შემდეგს:  
· დაეხმაროს ადამიანებს განვითარებაში, რათა მათ შეძლონ საკუთარი ან საერთო პრობლემების გადაჭრა.

· ინდივიდუალური პიროვნების უნარის გაძლიერებაში  განსაზღვროს საკუთარი თავისთვის, ადაპტირდეს და განვითარდეს
ზოგადად სოციალური განათლების მეთოდები მრავალმხრივია და შეიძლება შეფასდეს, როგორც ძალისხმევა, რომელიც აერთიანებს სამიზნე ჯგუფების საჭიროებებს სოციალურ საგანმანათლებლო სამუშაოს მიზნებთან. საგანმანათ​ლებლო პერსპექტივა ფოკუსირებულია მომხმარებელზე და მიზნად ისახავს ისეთ ღირებულებებს, როგორიცაა დემოკრატიზაცია, თვითგამორკვევა და ავტონომია. იდეალურია გაძლიერებული1 ადამიანი, რომელსაც შეუძლია გაიგოს და იმოქმედოს საზოგადოებაში საკუთარი გამჭრიახობის, ცოდნისა და უნარების მეშვეობით. 
თუმცა, სოციალური განათლების საერთო მახასიათებელია ის, რომ ინტერპერსონალური პროცესი არის აუცილებელი ინსტრუმენტი. პრინციპში, სოციალური პედაგოგის იარაღები მისი საკუთარი სხეული და გონებაა. ეს სერიოზულ მოთხოვნებს უყენებს სოციალურ პედაგოგებს, რათა შეძლონ შინაარსის, ურთიერთობების, დინამიკის და მეთოდების განსაზღვრა.
ის ფაქტი, რომ სოციალურ-აღმზრდელობითი მუშაობა არის ინტერპერსონალური ურთიერთობა და, რომ საგანმანათლებლო პროცესი არის სოციალური ურთიერთობა სოციალურ აღმზრდელებსა და ბავშვებს, ახალგაზრდებსა თუ ზრდასრულებს შორის, მოითხოვს, რომ სოციალურ აღმზრდელს შეეძლოს საკუთარი საქმისადმი ერთგულება. სოციალურმა აღმზრდელებმა თავიანთ თავზე უნდა აიღონ პასუხისმგებლობა; წინააღმდეგ შემთხვევაში მათ არ შეეძლებათ კონფიდენციალური ურთიერთობებისა და ჭეშმარიტი კონტაქტების დამყარება სხვა პირებთან.
_________________________________________________________
1 გაძლიერებული ეხება არჩევანისა და მოქმედების თავისუფლების გაფართოებას. იგი გულისხმობს ინდივიდის ავტორიტეტისა და ძალაუფლების გაზრდას საკუთარ რესურსებზე და გადაწყვეტილებებზე, რომლებიც გავლენას ახდენს მის ცხოვრებაზე.

სოციალური განათლება, როგორც პროფესია, შედგება თეორიული ცოდნის, პრაქტიკული უნარებისა და ვალდებულების განსაკუთრებული კომბინაციისგან. გარდა იმისა, რომ ვალდებულნი არიან გააგრძელონ მუშაობა მარგინალიზებული ჯგუფებისა და ინდივიდების ინტეგრაციაზე, სოციალური აღმზრდელები ასევე ვალდებულნი არიან გამოავლინონ და დაუპირისპირდნენ საზოგადოების იზოლაციის მექანიზმებს.
3. განათლებისა და პრაქტიკისა და ტრენინგის მოთხოვნები სოციალური პედაგოგების მიმართ
ვინაიდან სოციალური საგანათლებო სამუშაო ეხება და ერევა სხვა ადამიანების ცხოვრების პირობებში, სოციალურ პედაგოგებს უნდა ჰქონდეთ მყარი საბაზისო განათლება და ტრენინგი, რათა შეასრულონ ეს ამოცანა სათანადო პროფესიონალურ დონეზე. ამრიგად, სოციალურ პედაგოგებს - ისევე როგორც სხვა პროფესიონალებს, რომლებიც მუშაობენ ადამიანებთან, უნდა ჰქონდეთ მიღებული უმაღლესი განათლება 3-4 წლიანი სრულ განაკვეთზე სწავლის შედეგად. განათლება უნდა იყოს აღიარებული და დამტკიცებული ეროვნული სათანადო ორგანოების მიერ და უნდა შეესაბამებოდეს სოციალური საგანათლებო მუშაობის მოთხოვნებს. გარდა ამისა, განათლება უნდა იყოს აღიარებული ეროვნული პროფესიული ასოციაციის(ების) მიერ, როგორც სოციალური საგანათლებო სამუშაოს შესაბამისი კვალიფიკაცია. 
განათლება უნდა ჩატარდეს მსგავსი დონის უნივერსიტეტებში ან კოლეჯებში, რომლებიც აღიარებულია ეროვნული ხელისუფლების მიერ, როგორც ძირითადი განათლების მიმწოდებლები სოციალური პედაგოგებისთვის. განათლებამ უნდა უზრუნველყოს, რომ ცოდნის საფუძველი ასახავდეს ამ დოკუმენტის მე-4 ნაწილში ციტირებული სოციალური პედაგოგების პროფესიულ კომპეტენციებს. გარდა ამისა, განათლებამ უნდა უზრუნველყოს უახლესი ეროვნული და საერთაშორისო კვლევების ჩართვა ტრენინგში.
საგანათლებო დაწესებულება უნდა იყოს ჩართული სამუშაო სფეროსთან დაკავშირებულ შესაბამის დეველოპერულ და ექსპერიმენტულ პროექტებში და იყოს აქტიური პარტნიორი სამუშაოებში, რათა ჩართოს პრაქტიკული სფერო ამ საქმიანობაში. სტუდენტების ტრენინგის ერთი ნაწილი  უნდა იყოს ჩართული განვითარების ასეთ პროექტებში.
ტრენინგი და პრაქტიკა სამუშაო სფეროში უნდა იყოს პროგრამის ინტეგრირებული ნაწილი. საგანმანათლებლო დაწესებულებამ და პრაქტიკის სფერომ ერთად უნდა იმუშაონ ამ ტრენინგზე/პრაქტიკაზე.

სოციალური პედაგოგების უწყვეტი და შემდგომი განათლების საჯაროდ აღიარებული სისტემა უნდა უკავშირდებოდეს პროფესიას. ეს სისტემა უნდა იყოს დაკავშირებული საბაზო განათლებასთან, რათა მიღებული ცოდნა და გამოცდილება სასარგებლო იყოს საბაზისო განათლებისთვის.  
პასუხისმგებელი ორგანოები და სოციალური საგანათლებო სამუშაო ადგილები პასუხისმგებელნი არიან იმაზე, რომ სოციალური აღმზრდელები იღებდნენ უწყვეტ  და შემდგომ განათლებას სოციალური საგანმანათლებლო პრაქტიკის გასაუმჯობესებლად.  
ტრენინგი და/ან პრაქტიკა უნდა იყოს იმდენად ყოვლისმომცველი, რომ სტუდენტმა მიიღოს რეალისტური შთაბეჭდილება სამუშაო სფეროს ორგანიზაციისა და ამოცანების შესახებ და გამოიწვიოს საკუთარი თავი პრაქტიკულ მუშაობაში.
ეს ტრენინგი და/ან პრაქტიკა უნდა იყოს დამტკიცებული, რათა სტუდენტმა შეძლოს თავისი განათლების გაგრძელება ან დასრულება. 
4. პროფესიული კომპეტენციები სოციალური პედაგოგებისთვის
შემდეგ ტექსტში ტერმინი კომპეტენციები უნდა იქნას გაგებული, როგორც სოციალური პედაგოგის მოქმედების პოტენციალი, რომელიც დაკავშირებულია გარკვეულ ამოცანასთან, სიტუაციასთან ან კონტექსტთან - ანუ სოციალურ საგანმანათლებლო სამუშაოსთან - რომელიც მოიცავს ცოდნას და უნარებს, ინტელექტუალურ, მანუალურ და სოციალურ უნარებს, ასევე დამოკიდებულებებს და მოტივაციას.     
ზოგადად, სოციალური პედაგოგების კომპეტენციის პროფილში ორი განზომილება არსებობს. ერთი განზომილება მიუთითებს სხვადასხვა დონეზე, თუ როგორ უნდა შეეძლოს სოციალურ პედაგოგს მოქმედება, ჩარევა და ასახვა სხვადასხვა პრაქტიკის კონტექსტში. 
მეორე განზომილება ეხება სოციალურ-საგანათლებლო მუშაობის პერსპექტივიდან და პირობებიდან გამომდინარე ცენტრალურ კომპეტენციებს.
4.1. ფუნდამენტური კომპეტენციები
პროფესიული პრაქტიკის სირთულე მოიცავს მოქმედების სხვადასხვა დონეს, რაც ასევე მოითხოვს სოციალური პედაგოგებისგან შემდეგი კომპეტენციების ფლობას.:

4.1.1 ჩარევის კომპეტენცია
ჩვენ ვფიქრობთ, სხვა საკითხებთან ერთად სოციალურ პედაგოგს უნდა შეეძლოს უშუალოდ იმოქმედოს რეალურ სიტუაციაში ბავშვის/ახალგაზრდის/ზრდასრულის საჭიროებებთან და სურვილებთან მიმართებაში შესაფერისად და არცთუ დიდი ხნის ფიქრის შემდეგ. მოქმედება შეიძლება მოტივირებული იყოს ინტუიციით ან არალინგვისტური ცოდნით, მაგრამ ასევე თეორიული ან გამოცდილებაზე დაფუძნებული ცოდნით. უფრო მარტივად რომ ვთქვათ: სოციალურ პედაგოგს უნდა შეეძლოს იძულებით გამოწვეული მოქმედება. 
4.1.2 შეფასების კომპეტენცია
ეს მეორე კომპეტენციის მიხედვით სოციალურ პედაგოგს უნდა შეეძლოს დაგეგმვა, ორგანიზება და ასახვა მომავალ ქმედებებთან და ინტერვენციებთან (ჩარევებთან) დაკავშირებით. სოციალურ პედაგოგს უნდა შეეძლოს მისი დაგეგმვისა და რეფლექსიის კვალიფიკაცია თეორიისა და ცოდნის ჩათვლით, მაგრამ ის ასევე ჩართულია საკუთარი ან სხვისი პრაქტიკის შესახებ რეფლექსიით. სოციალურ პედაგოგს უნდა შეეძლოს შეაფასოს კავშირი განზრახვას, მოქმედებასა და შედეგს შორის.
4.1.3 რეფლექსიის კომპეტენცია
სოციალურ პედაგოგს კოლეგებთან და სხვა პროფესიულ პირებთან ერთად უნდა შეეძლოს პროფესიული პრობლემური სფეროების ასახვა, რათა უზრუნველყოს პროფესიის საერთო პროფესიული გაგება და განვითარება. მოსაზრებები უნდა ეცნობოს როგორც პროფესიონალებს, ასევე საზოგადოებას.
4.2. ცენტრალური კომპეტენციები
4.2.1 პერსონალური და  ურთიერთობითი კომპეტენციები
სოციალური განათლების ფუნდამენტური პირობები წარმოადგენს სოციალური  საგანათლებო მუშაობის ჩარჩოს.

სოციალური საგანათლებო სამუშაო არის ურთიერთობა სოციალურ აღმზრდელსა და იმ პირს შორის, ვისაც მხარდაჭერა სჭირდება. ურთიერთობის ეს ორი პოლუსი ადგენს და შედგენილია ურთიერთობით. აქედან გამომდინარე, პიროვნული და ურთიერთობითი კომპეტენციები გადამწყვეტია ყველა სოციალურ საგანათლებო საქმიანობაში.
გასული წლების განმავლობაში პიროვნულმა ასპექტმა ბევრად უფრო ცენტრალური პოზიცია დაიკავა ზოგადად სამუშაო ცხოვრებაში. პერსონალური კომპეტენციები, როგორიცაა ვალდებულება, მოტივაცია, დამოკიდებულებები და „გული“, ახლა უფრო მოთხოვნადია და განსაკუთრებით მოითხოვება მენეჯერების და „მომხმარებლების“ მიერ. თუმცა, სოციალური პედაგოგისთვის, რომელიც „მუშაობს ადამიანებთან“, სამუშაოსადმი პიროვნული ერთგულების საკითხს აქვს სხვა ასპექტი: ეს არის პიროვნული ურთიერთობა ბავშვის/ახალგაზრდის/ზრდასრულის მიმართ, სადაც  გამოხატულია საგანათლებო ადამიანური ხედვა, გამოცდილება, მორალი და ეთიკა.
პროფესიონალიზმის პიროვნული მხარე არის ურთიერთობებთან პროფესიონალურად მუშაობის უნარი.

ეს არის ინსტრუმენტი, რომელიც ქმნის კავშირს ბავშვთან / ახალგაზრდასთან /ზრდასრულთან, ახდენს კონტაქტის სენსიტიურ რეგისტრაციას, ინტერპრეტაციას, დამუშავებას და მოდიფიკაციას. სწორედ ეს კონტაქტი ქმნის მნიშვნელოვან თითის ანაბეჭდებს, რაც გავლენას ახდენს იმაზე, რომ პედაგოგს  კავშირი ჰქონდეს ბავშვთან/ახალგაზრდასთან/ზრდასრულთან და რაც სოციალურ აღმზრდელს საერთოდ აძლევს უნარს ჩაერიოს სხვა ადამიანის ცხოვრებაში.
კავშირი არ არის სიმეტრიული. სოციალურ პედაგოგს უნდა შეეძლოს პიროვნულად და პროფესიონალურად დაუკავშირდეს ნებისმიერ ბავშვს/მომხმარებელს, მაშინ როდესაც ბავშვი/მომხმარებელი არ არის იგივენაირად ვალდებული, დაუკავშირდეს პედაგოგს. ეს ასევე არის ძალაუფლების მიმართება, რომელიც შეიძლება იყოს დესტრუქციული, თუ არ იქნა გამოყენებული კონსტრუქციულად. არანაკლებ ამის გამო, სოციალურ პედაგოგს უნდა ჰქონდეს გაცნობიერებული თავისი ფუნდამენტური ადამიანური შეხედულება, საკუთარი ნორმები და ღირებულებები..

საკუთარ პიროვნებასთან პროფესიონალური ურთიერთქმედება მოითხოვს დიდ ინკლუზიურობას, ბავშვის/მომხმარებლის საჭიროებებისადმი პროფესიონალური ყურადღების მაღალ ხარისხს, პროფესიონალურ ეთიკას და მორალს, და ბოლოს, მაგრამ არანაკლებ მნიშვნელოვანს,  პირადი ურთიერთობების პროფესიული ურთიერთობებისგან განსხვავების უნარს. ეს მოითხოვს დიდ თანაგრძნობას, კეთილსინდისიერებას, ეთიკურ რეფლექსიას, ექსტრავერსიას, აკომოდაციას და პასუხისმგებლობის გრძნობას და დიდ პროფესიონალურ გამჭრიახობას. 
4.2.2 სოციალურ-კომუნიკაციური კომპეტენციები
სოციალურ-აღმზრდელობითი მუშაობა არ არის მონო-წარმოდგენა. ის დიდწილად არის დამოკიდებული და ხორციელდება უამრავ ჩართულ მხარესთან თანამშრომლობით: ბავშვი, ახალგაზრდა, ზრდასრული, კოლეგები, მომხმარებლები, მშობლები, ნათესავები, სხვა პროფესიული ჯგუფები და ავტორიტეტული ორგანოები და ა.შ. სოციალური პედაგოგები ამიტომ უნდა ფლობდნენ აგრეთვე  სოციალურ და კომუნიკაციურ კომპეტენციებს. 
სოციალური საგანმანათლებლო სამუშაოების უმეტესობა - ყველა დონეზე - მიმდინარეობს კოლეგების ან ჯგუფების გუნდებში. ეს არის წინაპირობა იმისა, რომ პედაგოგებმა შეძლონ თანამშრომლობა და მონაწილეობის მიღება კოლეგების გუნდებში.  
თუმცა, პედაგოგის სოციალური და კომუნიკაციური კომპეტენციების ნაწილია ის, რომ მას უნდა შეეძლოს იმოქმედოს ისეთ სფეროში, სადაც ყოველთვის არ არის ჰარმონია და შეთანხმება მიზნებთან, საშუალებებთან და მეთოდებთან დაკავშირებით. ეს შეიძლება იყოს კოლეგებთან, ბავშვთან/მომხმარებელთან, მშობლებთან და ნათესავებთან, სოციალურ ავტორიტეტებთან ან პოლიტიკურ სისტემასთან მიმართებაში.
თანამშრომლობა სოციალური პედაგოგის მუშაობის ფუნდამენტური ნაწილია. კონსტრუქციული თანამშრომლობა, სადაც ასევე კონფლიქტები განიხილება და გამოიყენება კონსტრუქციულად, გადამწყვეტია როგორც ბავშვის/მომხმარებლის კეთილდღეობისთვის, ასევე პროფესიონალიზმისა და აღმზრდელის ფსიქოლოგიური სამუშაო გარემოსთვის. ამიტომ, სოციალურ პედაგოგებს უნდა ჰქონდეთ კომპეტენციები კონფლიქტების კონსტრუქციულად გადაჭრის, მოგვარებისა და გამოყენებისთვის.

ეს კეთდება კონფლიქტების მოგვარების მეთოდების, თანამშრომლობის ფორმების, ჯგუფის დინამიკის, სამუშაო ფსიქოლოგიის და ა.შ. მათი ცოდნის საფუძველზე.
მშობლებთან, ნათესავებთან და, რა თქმა უნდა, არანაკლები ხარისხით ბავშვებთან/მომხმარებლებთან მიმართებაში, სოციალური პედაგოგი უნდა ფლობდეს სპეციალურ კომუნიკაციურ კომპეტენციებს, როგორც თეორიულად, ასევე პრაქტიკულად და მეთოდოლოგიურად, რათა მოხდეს შეტყობინებებისა და შეხედულებების გაცვლა, რომლებიც ორიენტირებულია ზუსტად მიმღებზე და მის სოციალურ კოდებზე, ენაზე და წინაისტორიაზე - ან შესაძლოა განსაკუთრებით მაშინ,  როცა საქმე რთულ საუბრებს ეხება. 
სოციალური საგანათლებო სამუშაოების დიდი ნაწილი მიმდინარეობს ინტერდისციპლინარული თანამშრომლობით. ამიტომ, სოციალურ პედაგოგებს უნდა შეეძლოთ ინტერდისციპლინარულ გუნდებში მუშაობა. მათ უნდა შეეძლოთ პროფესიული ტერმინოლოგიის გამოყენება ინტერდისციპლინურ კავშირებში და ჰქონდეთ ცოდნა სხვა პროფესიული ჯგუფების პროფესიონალიზმისა და ტერმინოლოგიის შესახებ. 
გარდა ამისა, სოციალურ პედაგოგებს უნდა შეეძლოთ თანამშრომლობა ხელისუფლებასთან, ადმინისტრაციასთან და ნათესავებთან. ეს ასევე მოითხოვს მნიშვნელოვან სოციალურ და კომუნიკაციურ კომპეტენციებს და სოციალური საგანათლებო ტერმინოლოგიის კორექტირებას თანამშრომლობის პარტნიორთან მიმართებაში.
და ბოლოს, მაგრამ არანაკლებ მნიშვნელოვანი: სოციალურ პედაგოგს უნდა შეეძლოს მშობლებისა და ნათესავების კონსულტირება და ხელმძღვანელობა. ამრიგად, სოციალურ პედაგოგს უნდა შეეძლოს მრჩევლის განსაკუთრებული როლის შესრულება და ამ როლის ძალაუფლების ურთიერთკავშირის აღიარება. ეს მოითხოვს ძლიერ საკომუნიკაციო კომპეტენციებს და ცოდნას და კონსულტაციისა და ხელმძღვანელობის მეთოდების დაუფლებას.  
ამრიგად, სოციალურმა პედაგოგს უნდა:
· შეეძლოს კოლეგების გუნდში მუშაობა და ცოდნა გუნდის მშენებლობის ტექნიკისა და ჯგუფის დინამიკის შესახებ.

· შეეძლოს ინტერდისციპლინარულ გუნდებში მუშაობა დავალებების ფართო სპექტრით.
· ჰქონდეს ცოდნა სხვა პროფესიების, მათი პროფესიული ტერმინოლოგიისა და ეთიკის შესახებ.
· შეძლოს მშობლებთან და ნათესავებთან თანამშრომლობა.

· შეძლოს ინტერდისციპლინური თანამშრომლობის მეთოდების გამოყენება.

· შეეძლოს კომუნიკაცია მრავალ დონეზე, მათ შორის სხვადასხვა საკომუნიკაციო ინსტრუმენტების დაუფლება.

· ჰქონდეს ცოდნა და შეეძლოს კონფლიქტის მოგვარების სხვადასხვა მეთოდების გამოყენება.

· შეეძლოს პრობლემებისა და „უცნაური“ სიტუაციების გაანალიზება სხვადასხვა ფსიქოლოგიურად და სოციალურად განპირობებული პრობლემების გამოცდილებისა და დამტკიცებული ცოდნის საფუძველზე. 
· შეეძლოს რჩევის მიცემა და ხელმძღვანელობა, მათ შორის ცოდნა და შეეძლოს კონსულტაციის სხვადასხვა ტექნიკის გამოყენება.
4.2.3 ორგანიზაციული კომპეტენციები
თუმცა, ურთიერთობები არ არის მხოლოდ ურთიერთობები ურთიერთობისთვის. მათ აქვთ საგანმანათლებლო დავალებით მოტივირებული დანიშნულება და მიზანი, აღზარდონ, განავითარონ, დაამუშავონ და დაეუფლონ ცხოვრებას, რომლისკენაც არის მიმართული სოციალური განათლება, მისი ქმედებები (დაგეგმილი და არადადეგმილი) და აქტივობები,  ეს მოითხოვს როგორც  პროფესიონარულსა და ორგანიზაციულ კომპეტენციებს, ასევე მოფიქრებისა და ქმედების კომპეტენციას. ეს აძლევს სოციალურ აღმზრდელს შესაძლებლობას - მიზანმიმართულად აქ და ახლა და დროთა განმავლობაში - დაგეგმოს და განახორციელოს სოციალური განათლების ღონისძიებები და პროცესები სოციალურ-საგანათლებო ურთიერთობაზე დაყრდნობით და მიაღწიოს პროფესიონალურად მოტივირებულ მიზანს.
სოციალური პედაგოგის ორგანიზაციული კომპეტენციები დაკავშირებულია სოციალური საგანათლებო სამუშაო ადგილის ადმინისტრირებასთან, მართვასთან და განვითარებასთან და აქვს ორგანიზაციისა და სოციალური საგანათლებო მუშაობის ფუნქცია - გეგმიურად და სისტემატიურად.
სოციალურ პედაგოგს უნდა შეეძლოს დაგეგმოს და განახორციელოს სოციალური საგანათლებო ღონისძიებები და პროცესები, ასევე დოკუმენტირება და შეფასება, ისევე როგორც სოციალური საგანათლებო თვალსაზრისები, მიზნები და მეთოდები.
ამგვარად, სოციალურ პედაგოგს უნდა შეეძლოს - ზოგად ჩარჩოებში - დამოუკიდებლად და სხვებთან თანამშრომლობით:

· დაწესებულების მთლიანი საგანათლებო პრაქტიკისა და სოციალური საგანათლებო  მუშაობის მიზნების განსაზღვრა, დაგეგმვა, სტრუქტურირება და სისტემატიზაცია - საგანათლებო ფიზიკური და ფსიქოლოგიური ჩარჩოს ჩათვლით.

· ძირითადი და უმნიშვნელო ამოცანების, სოციალური საგანათლებო აქტივობების, პროცესების, პროექტებისა და განვითარების პროექტების მიზნების განსაზღვრა, დაგეგმვა, წამოწყება, სტრუქტურირება, განხორციელება, კოორდინაცია და შეფასება, როგორც ინდივიდებზე, ასევე ჯგუფებზე.

· პასუხისმგებლობის აღება საკუთარ ქმედებებზე და გადაწყვეტილებებზე და შეძლოს მათი მოტივაცია პროფესიონალიზმისა და გამოცდილების საფუძველზე

·  შეცვალოს და გაუწიოს პირადი, ასევე კოლექტიური კონსულტაცია  და ხელმძღვანელობა მშობლებს, ნათესავებს, კოლეგებსა და სხვა პროფესიულ ჯგუფებს.
სოციალური საგანათლებო მუშაობის და, შესაბამისად, სოციალური პედაგოგის კომპეტენციების ბირთვი არის ბავშვი/მოზარდი/ზრდასრული და მისი საჭიროებები. თუმცა, სოციალური საგანათლებო მუშაობა ასევე გულისხმობს - ახლა უფრო მეტს, ვიდრე ადრე - ადმინისტრაციულ ამოცანებს და შეხვედრებში მონაწილეობას. 
ამრიგად, სოციალურმა პედაგოგებმა ასევე უნდა იცოდნენ ადმინისტრაციული პროცედურები, რომლებიც ზოგადია სამუშაო ადგილისთვის სოციალური განათლე​ბის სფეროში, მაგალითად, IT, დოკუმენტირება, შეფასება, კოლეგებთან, მშობლებთან, ნათესავებთან და სხვა პროფესიულ ჯგუფებთან შეხვედრების ორგანიზება.
4.2.4 სისტემური კომპეტენციები
საზოგადოება, საზოგადოებრივი სისტემა, პოლიტიკური პროგრამა, მშობლები, ნათესავები და სხვა პროფესიონარული ჯგუფები, და მართლაც, სოციალური პედაგოგის საკუთარი მორალი, ეთიკა და პროფესიონალიზმი, დიდწილად წარმოადგენს მუშაობის ფუნდამენტალურ პირობებს. სწორედ ამ პირობებში უწევს სოციალურ პედაგოგს ფუნქციონირება, მოქმედება, მოლაპარაკება და თავისი სოციალური დავალების შესრულება. სისტემური კომპეტენციები მოიცავს კომპეტენციათა კომპლექსს, რომელიც, სხვა საკითხებთან ერთად, აძლევს სოციალურ პედაგოგს ამ პირობებში მოქმედების შესაძლებლობას. სოციალური საგანათლებო სამუშაო სოციალური ამოცანაა. სოციალური საჭიროებები, ცვლილებები და ცვალებადი პოლიტიკური დღის წესრიგი საჯარო და კერძო  სისტემასთან ერთად, რომლის ნაწილია სოციალური საგანათლებო სამუშაო ადგილი, ადგენს სოციალური აღმზრდელის მუშაობის ჩარჩოს, მის შინაარსს და სტატუსს. ერთის მხრივ, სოციალურმა აღმზრდელმა უნდა მხარი დაუჭიროს და უხელმძღვანელოს მომხმარებელს/ბავშვს „სისტემასთან“ მიმართებაში. 
მეორე მხრივ, სოციალურმა აღმზრდელმა უნდა მართოს საზოგადოების მოლოდინები და მოთხოვნები ამ ჯგუფების მიმართ.

სოციალური აღმზრდელი ასევე უნდა დაეხმაროს ამ ჯგუფების სტრუქტურისა და პირობების გაუმჯობესებასა და განვითარებაში.
როგორც ზემოთ აღინიშნა, სოციალური საგანათლებო სამუშაო ადგილი არ წარმოადგენს ადგილს, რომელიც ცხოვრობს მხოლოდ საკუთარი იზოლირებული ცხოვრებით. ეს არის სოციალური ინსტიტუციონალიზაცია და, ამრიგად, მსხვილი ორგანიზაციის ნაწილი, რომელიც აყალიბებს ზოგად ჩარჩოს სოციალური საგანათლებო საქმიანობისათვის. 
სოციალურ პედაგოგს უნდა ჰქონდეს ცოდნა და შეეძლოს დაუკავშირდეს და იმოქმედოს იმ კონტექსტში, რომლის ნაწილია სამუშაო ადგილი და, შესაბამისად, უნდა:
· ჰქონდეს საფუძვლიანი ცოდნა და შეეძლოს სამუშაოს დაგეგმვა იმ კანონმდებლობის, წესებისა და შეთანხმებების ფარგლებში, რომლებიც ქმნიან სოციალური პედაგოგის მუშაობის ზოგად ჩარჩოს.

· ჰქონდეს ცოდნა და მისი პროფესიიდან გამომდინარე, შეეძლოს იმოქმედოს საჯარო და კერძო სფეროს მართვაში, გადაწყვეტილებებისა და ბრძანებების ცნობილი ჯაჭვების ჩათვლით.

· გააცნობიეროს ორგანიზაციები და ადმინისტრაციული სისტემები, ამ სისტემების მენეჯმენტი და შეძლებს დააკმაყოფილოს საჯარო და კერძო საწარმოების დღევანდელი და მომავალი მოთხოვნები დოკუმენტაციის, შეფასების და ხარისხის დაზღვევაზე.

· ფლობდეს სოციალურ-საგანათლებო  სამუშაოს შეფასების და დოკუმენტირების შესაბამისი სისტემების ცოდნას. 
· შეეძლოს სიღრმისეული გააზრება და მონაწილეობა, როგორც ავტორიტეტულ პროფესიონალურ პირს, დიალოგისა და ადგილობრივი ხელისუფლების გადაწყვეტილებების შესახებ მოლაპარაკებების შექმნაში, რომლებიც ქმნიან სოციალური საგანათლებო მუშაობის ლოკალურ ჩარჩოს. ეს შეიძლება იყოს, მაგალითად, ბავშვთა/ახალგაზრდობის პოლიტიკა, პერსონალის პოლიტიკა და შრომის ბაზრისა და ოჯახის პოლიტიკა.  
· შეეძლოს იმოქმედოს იმ ფაქტთან დაკავშირებით, რომ სოციალურ განათლებას-როგორც ძირითადად საზოგადოებრივ საქმიანობას- ასევე აქვს საზოგადოების მხრიდან დიდი ინტერესი და ყურადღება. ამრიგად, სოციალურ პედაგოგს ასევე უნდა შეეძლოს მონაწილეობა მიიღოს მიმდინარე სოციალურ დებატებში სოციალური საგანათლებო სამუშაოს და მისი გავლენის შესახებ საზოგადოებაზე. 
4.2.5 განვითარებისა და სწავლის კომპეტენციები
გაზრდილი მოლოდინები და მოთხოვნები სახელმწიფო ორგანოებიდან დოკუმენტირების, შეფასების, ხარისხის უზრუნველყოფისა და ინტერდისციპლინარული თანამშრომლობის შესახებ, ერთი მხრივ, შეიძლება დაეხმაროს საგანათლებო სამუშაოს ხარისხის ამაღლებას. მეორეს მხრივ, ის მოითხოვს დროსა და რესურსებს, რომლებიც ხშირ შემთხვევაში აღებულია მომხმარებელთან პირდაპირი ინტერპერსონალური ურთიერთობიდან. ეს ყოველთვის არ ემთხვევა მშობლების და ნათესავების მოთხოვნას და თხოვნას, რომ სოციალურმა პედაგოგმა რაც შეიძლება მეტი დრო და რაც შეიძლება მეტი საგანათლებო ყურადღება დაუთმოს მომხმარებელს. აქედან გამომდინარე კომპეტენციები შეიძლება შეჯამდეს, როგორც ნაწილობრივ სისტემური კომპეტენციები, ნაწილობრივ განვითარების და სწავლის კომპეტენციები.  
სოციალურ-საგანმანათლებლო სამუშაოს ობიექტური სფერო, ამოცანები, გამოწვევები და პრობლემები იცვლება როგორც ხასიათით, ასევე მასშტაბით საზოგადოების განვითარებასთან და პოლიტიკური პრიორიტეტების ცვლილებასთან ერთად. ამას ემატება მზარდი მოთხოვნა შეფასებაზე, დოკუმენტაციაზე და ეფექტურობაზე. ამასთან, ტარდება კვლევები და გამომუშავდება ახალი ცოდნა სოციალურ-საგანმანათლებლო სამუშაოზე და მის ხასიათზე, ასევე გამოყენებითი პრაქტიკის და მეთოდების ეფექტებზე და გვერდით ეფექტებზე, რომლებიც უნდა შევიდეს პრაქტიკის განვითარებაში.
ეს ყველაფერი მოითხოვს გადაწყვეტილებებისა და მუშაობის მეთოდების მუდმივ განვითარებას და, რაც არანაკლებ მნიშვნელოვანია, კომპეტენციების მიმდინარე და მუდმივ განვითარებას, რათა სოციალური პედაგოგი ნებისმიერ დროს ფლობდეს საჭირო კომპეტენციებს მიმდინარე ამოცანების შესასრულებლად. 
სოციალური პედაგოგი უნდა იყოს მზად ცვლილებებისთვის და ჰქონდეს განვითარების ინსტრუმენტი, მათ შორის:
· უნდა შეეძლოს თავისი პროფესიული კომპეტენციების და თეორიული საფუძვლების განვითარება და გაუმჯობესება უწყვეტი და შემდგომი განათლების, კომპეტენციების სრულყოფის, განვითარების პროექტების, კოლეგების მხრიდან კონტროლის და ა.შ. საშუალებით 
· უნდა შეძლოს ახალი ცოდნისა და უნარების ძიება, მოპოვება და  მათი პრაქტიკაში გამოყენება
· უნდა ჰქონდეს ცოდნა სისტემატური, სტრატეგიული და ადეკვატური კომპეტენციის გაუმჯობესების შესახებ და შეეძლოს მონაწილეობის მიღება მის დაგეგმვაში და შემდეგ დაგეგმილ პროცესში. 
· შეეძლოს მონაწილეობა როგორც არაფორმალურ, ასევე ფორმალურ  სასწავლო პროცესებში. 
· დამოუკიდებლად და სხვებთან ერთად სისტემატიურად შეაგროვოს, დოკუმენტირება, განაზოგადოს და გამოიყენოს გამოცდილება სოციალურ-საგანმანათლებლო სამუშაოს შესრულებასა და განვითარებაში (გამოცდილების საფუძველზე განვითარება). 
· შეძლოს კრიტიკულად ასახოს და შეაფასოს საკუთარი ნამუშევარი სხვებისაგან დამოუკიდებლად ან სხვებთან ერთად 
· შეძლოს ანალიზების, განვითარებისა და კვლევის შედეგების ჩართვა სოციალურ-საგანათლებო  სამუშაოს შესრულებასა და განვითარებაში და მისი ცოდნის საფუძველი (ცოდნაზე დაფუძნებული განვითარება)
· შეძლოს წვლილი შეიტანოს და მიიღოს მონაწილეობა ანალიზსა და განვითარების ღონისძიებებში საკუთარ სამუშაოსთან დაკავშირებით. 
4.2.6 პროფესიული პრაქტიკით გამომუშავებული კომპეტენციები
ამას დაუმატეთ სხვა პროფესიული ჯგუფებისგან განსხვავებული მოსაზრება იმის შესახებ, თუ როგორ უნდა შეასრულონ და განახორციელონ პედაგოგებმა თავიანთი საგანათლებო პროფესია ისე, რომ მაქსიმალურად შეეწყოს ხელი მათ მუშაობას ბავშვებთან/ახალგაზრდებთან/ზრდასრულებთან. თუმცა, გარდა ამისა - და ასევე მნიშვნელოვანი - პროფესიის თვითშემეცნება, ეთიკა, მორალი და ნორმები ასევე აყალიბებს ჩარჩოს პედაგოგთა მუშაობასა და ურთიერთობაში ბავშვებთან/ახალგაზრდებთან/მოზარდებთან და სხვა თანამშრომლობის პარტნიორებთან. აქედან გამომდინარე კომპეტენციები შეიძლება შეჯამდეს, როგორც პროფესიული პრაქტიკით გამომუშავებული კომპეტენციები.
პიროვნულ და ურთიერთობით კომპეტენციებს, სოციალურსა და კომუნიკაციურ კომპეტენციებს, სისტემურ კომპეტენციებს, ორგანიზაციულ კომპეტენციებს და განვითარებისა და სწავლის კომპეტენციებს ასევე უნდა დაემატოს პროფესიული პრაქტიკით გამომუშავებული ფაქტობრივი კომპეტენციები, რათა მთლიანად შეიქმნას საფუძველი ყოველდღიური სოციალური საგანათლებო მუშაობის პროფესიონალურად და ეთიკურად უსაფრთხოდ ფუნქციონირების მიზნით.
ეს კომპეტენციები მოიცავს:
4.2.6.1 თეორიული ცოდნა და მეთოდოლოგიური კომპეტენციები
დღესღეისობით სოციალური განათლება კარგად ვითარდება და ამყარებს ცნებების საკუთარ და დამოუკიდებელ სისტემას, თუმცა სრულყოფილად არ არის ფორმირებული ცალსახა თეორიად. მიმდინარე ნაშრომი იღებს ნორმატიულ და აღწერით ელემენტებს ჩვენი პროფესიული პრაქტიკიდან, რომელიც გაერთიანებულია პედაგოგიკის, ფსიქოლოგიის, სოციოლოგიის, ანთროპოლოგიის, ფილოსოფიის და ა.შ. ელემენტებთან ერთად. სოციალურ-საგანათლებო პრაქტიკა ამგვარად გულისხმობს სოციალურ საგანათლებო გამოცდილებას და პროფესიონალიზმს, თეორიულ და პრაქტიკულ ცოდნას, მეთოდებსა და ინსტრუმენტებს. 
ამრიგად, სოციალური პედაგოგებს უნდა:

· ჰქონდეთ ძირითადი ზოგადად აღიარებული და გაბატონებული საგანათლებო და სოციალური განათლების თეორიების  ცოდნა
· შეეძლოთ მოიძიონ და აითვისონ გავრცელებული ადეკვატური და შესაბამისი საგანათლებო, ფსიქოლოგიური, სოციოლოგიური, ანთროპოლოგიური და ა.შ. თეორიები და გამოიყენონ ისინი სამუშაოში    
· შეეძლოთ ადეკვატური და აღიარებული მეთოდების ათვისება და სამუშაოში გამოყენება – მაგ. ჯგუფური მუშაობა, მობილური ჯგუფების მიერ წარმოებული სამუშაოები და სხვა 
· შეეძლოთ თავიანთი ქმედებებისა და ღონისძიებების დასაბუთება აღიარებული თეორიებისა და მეთოდების საფუძველზე

· შეეძლოთ წვლილის შეტანა ცოდნის გენერირებაში აღიარებული აღწერილობების, რეფლექსიებისა და სოციალური საგანმანათლებლო მუშაობის გამოცდილების საფუძველზე. 
4.2.6.2 პროფესიის წარმართვის კომპეტენცია
მეთოდების შესახებ თეორიული და პრაქტიკული ცოდნის გარდა, სოციალური საგანათლებო პროფესიონალიზმისთვის გადამწყვეტი მნიშვნელობა აქვს პროფესიის თვითშემეცნებას, ნორმებს, ეთიკას და მორალს. ეს გულისხმობს პროფესიულ კომპეტენციებს, რომლებიც აუცილებელია სოციალური განათლების პროფესიის წარმართვისთვის. სოციალური პედაგოგის კომპეტენციები პროფესიის წარმართვაში, სხვა კომპეტენციებთან ერთად მოიცავს შემდეგს: 
· პროფესიის ტერმინოლოგიისა და ცნებების დაუფლება და მონაწილეობა  მის შექმნაში.

· პროფესიის ეთიკასა და მორალზე ინტერნალიზება და გავლენის მოხდენა.

· მონაწილეობის მიღების შესაძლებლობა დებატებში და დოკუმენტების პროექტებში, შეთანხმებებში და ა.შ. სოციალური საგანათლებო პროფესიის საფუძველზე.

· ახლო პროფესიების ტერმინოლოგიის, ცნებებისა და ეთიკური საფუძვლების    ცოდნა.
4.2.6.3 კულტუროლოგიური კომპეტენციები
სოციალური პედაგოგის პროფესიონალიზმი ასევე მოიცავს კულტუროლოგიურ კომპეტენციებს. ეს არის ცოდნა და გაგება და ინკლუზიურობა სხვადასხვა კულტურისა და კულტურული ღირებულებების მიმართ. სოციალურ პედაგოგს უნდა შეეძლოს გამოიყენოს თავისი კულტუროლოგიური კომპეტენცია ბავშვებთან/ახალგაზრდებთან/ზრდასრულებთან მუშაობისას ინდივიდუალური პიროვნების ღირებულებებისა და მიზეზების გაგების თვალსაზრისით, რათა შეძლოს წვლილის შეტანა მათი კულტუროლოგიური კომპეტენციების განვითარებაში და სოციალური და კულტურული ღირებულებების ადამიანებისთვის გადაცემის კუთხით. 
ამრიგად, სოციალური პედაგოგის კულტუროლოგიურ კომპეტენციას რამდენიმე განზომილება აქვს:

· ბავშვებთან/მომხმარებლებთან ნაყოფიერი ურთიერთობა დამოკიდებულია  სოციალურ პედაგოგზე, როდესაც მან იცის და აღიარებს, რომ კულტურული ღირებულებები ხელს უწყობს ბავშვის /ახალგაზრდის/ზრდასრულის სხვა ადამიანებთან წვდომის საფუძვლის ფორმირებასა და ჩამოყალიბებას, აგრეთვე მის დამოკიდებულებას საზოგადოებისადმი და შესაბამისად ქცევას საზოგადოებაში
· ცოდნა ან უნარი შეიძინოს ცოდნა და გაიაზროს სხვადასხვა კულტურა და მათი ღირებულებები   
· გაცნობიერება და უნარი დაუკავშირდეს კულტურას, რომელშიც შედის დაწესებულება და სოციალური განათლების პრაქტიკა და რომელსაც ისინი გადასცემენ. ამრიგად, ისინი გადაეცემა ბავშვს /  ახალგაზრდას / ზრდასრულს, როგორც სოციალური განათლების განვითარებისა და ცხოვრების დაუფლების ამოცანის ნაწილი.
4.2.6.4 შემოქმედებითი კომპეტენციები 
სოციალური პედაგოგი უნდა ფლობდეს შემოქმედებითობის, მოძრაობისა და მუსიკის გამოხატვის ფორმებს და უნარებს, რომლებიც შეიძლება იყოს განმავითარებელი, გამააქტივირებელი, მაინიცირებელი ან შემოქმედებითი და რომლებიც გამოიყენება როგორც სოციალურ-აღმზრდელობითი მუშაობის ინტეგრირებული ნაწილი ინდივიდუალური ბავშვის/ახალგაზრდის/ზრდასრულის ემოციონალურ, სოციალურ, ენობრივ და ინტელექტუალურ განვითარებაში.      
გარდა ამისა, სოციალური პედაგოგი უნდა მონაწილეობდეს ბავშვთან/ახალგაზრდასთან/ზრდასრულთან თანამშრომლობაში  თვითგამოხატვის საკუთარი ფორმების შემუშავების, განვითარებისა და შემოქმედებითი ჰორიზონტის გაფართოების საკითხებში სოციალურ და კულტურულ კონტექსტში. 
5. ეთიკური საფუძვლის მოთხოვნა 
სოციალური პედაგოგების პროფესიული საქმიანობა ეფუძნება ჰუმანისტურ და დემოკრატიულ ღირებულებებს. სოციალური პედაგოგები მხარს უჭერენ თანასწორობას და პატივისცემას ყველა ადამიანის მიმართ და განსაკუთრებულ ყურადღებას აქცევენ ინდივიდუალურ საჭიროებებს. ისინი პატივს სცემენ და იცავენ თავიანთი კლიენტების უფლებებს პირადი ცხოვრების ხელშეუხებლობისა და ავტონომიის შესახებ. სოციალური პედაგოგები იყენებენ თავიანთ პროფესიულ გამოცდილებას თავიანთი კლიენტების საცხოვრებელი პირობებისა და ცხოვრების ხარისხის გასაუმჯობესებლად. პატივისცემა, ზრუნვა და თანაგრძნობა მათი კლიენტებისა და მათი ოჯახების მიმართ, სოლიდარობა მოწყვლად ჯგუფებთან, ბრძოლა სიღარიბესთან და ბრძოლა სოციალური სამართლიანობისთვის, ქმნის სოციალური პედაგოგის პროფესიის საფუძველს. 
5.1 ეთიკური პრინციპების მიზნები
5.1.1     ღონისძიებების ეთიკური ცნობიერების ამაღლება სოციალური განათლების სფეროში
5.1.2 საუკეთესო პრაქტიკისა და პროფესიული საქმიანობის გაღრმავება   საყოველთაოდ აღიარებული პრინციპებისა და კრიტერიუმების შესაბამისად, რომლებიც განსაზღვრულია ევროპის სოციალურ პედაგოგთა ასოციაციის მეორე სიმპოზიუმში.
5.1.3 საზოგადოების ინტერესის სტიმულირება და ყურადღების მიპყრობა  სოციალური განათლების ეთიკური საფუძვლებისადმი
5.1.4  პროფესიული იდენტობის ჩამოყალიბება სოციალურ პედაგოგებს შორის, მათი წარმოშობის ქვეყნებისგან დამოუკიდებლად
5.1.5     ეთიკური რეფლექსიისა და დისკუსიის წახალისება და წარმართვა სოციალურ პედაგოგებს შორის.
5.2  ეთიკური ხელმძღვანელობის პრინციპები
5.2.1 სოციალური პედაგოგები პატივს სცემენ გაეროს და სხვა საერთაშორისოდ აღიარებული უფლებადამცველი ორგანიზაციების დეკლარაციებსა და დოკუმენტებს, რომლებიც მოუწოდებენ ყველა ადამიანის თავისუფლების, თანასწორობის, ღირსებისა და ავტონომიის პატივისცემასა და დაცვას. სოციალური პედაგოგები კეთილსინდისიერად ასრულებენ თავიანთ მოვალეობებს ეროვნების, ეთნიკური წარმომავლობის, რელიგიის, ფერის, სქესის თუ ინდივიდუალური შესაძლებლობების მიუხედავად.
5.2.2 სოციალური პედაგოგები მუშაობენ თავიანთ კლიენტებთან/მომხმარებლებთან სრული თანამშრომლობით, რათა გაუადვილონ და გააძლიერონ ყველა ინდივიდის პოტენციალი, რათა გაუმკლავდნენ და გააკონტროლონ თავიანთი ცხოვრება. უფლებებისა და შესაძლებლობების გაფართოება, დაფუძნებული   ღირსებაზე და პატივისცემაზე, არის სოციალური პედაგოგების პროფესიული პრაქტიკის მნიშვნელოვანი ელემენტი. 
5.2.3  სოციალური პედაგოგები ინარჩუნებენ კონფიდენციალურობას კლიენტების პერსონალურ ინფორმაციასთან დაკავშირებით. 
პროფესიული კონფიდენციალურობა დაიცავს კლიენტების/მომხმარებლების უფლებებს, გააკონტროლონ პირადი ინფორმაცია. კონფიდენციალურობა არის სოციალურ პედაგოგებსა და მათ კლიენტებს შორის ნდობითი ურთიერთობის ქვაკუთხედი. ყველა პერსონალური ინფორმაცია უნდა იყოს ჩაწერილი და შენახული ისე, რომ წვდომა დაცული იყოს. თუ პერსონალური ინფორმაცია გამოყენებული იქნება საგანათლებო ან საინფორმაციო მიზნებისთვის, ნებართვა უნდა იქნას მიღებული კლიენტისგან და/ან ოჯახისგან და მოთხოვნის შემთხვევაში დაცული უნდა იყოს ანონიმურობა. პროფესიული კონფიდენციალურობიდან გათავისუფლება უნდა იყოს გამართლებული უმაღლესი პრიორიტეტის თვალსაზრისით და გაძლიერებული ოფიციალური უწყებების მიერ.
.

5.2.4 სოციალური პედაგოგები ინარჩუნებენ მაღალ პროფესიულ სტანდარტებს. ეს მოიცავს პროფესიულ ცოდნას, ეთიკურ რეფლექსიას და ყოველდღიური მუშაობის ხარისხს. სოციალური პედაგოგები სრულად არიან პასუხისმგებელი საკუთარ ქმედებებზე, ზემდგომი ხელისუფლების სავარაუდო მოთხოვნების მიუხედავად. სოციალური პედაგოგები პატივს სცემენ თავიანთი კლიენტების/მომხმარებლების პირად ავტონომიას და ეწინააღმდეგებიან იძულების ნებისმიერ გამოყენებას, რომელიც არ არის დაფუძნებული კანონმდებლობითა და რეგულაციებით, ან არის ეთიკურად გაუმართლებელი.
5.2.5 სოციალური პედაგოგები იღებენ პროფესიულ პასუხისმგებლობას მათი განათლების შესაბამისად. ისინი ცდილობენ უზრუნველყონ სერვისი, რომელიც აკმაყოფილებს ყველაზე მკაცრ პროფესიულ მოთხოვნებს. სოციალური პედაგოგები პასუხისმგებელნი არიან შეინარჩუნონ თავიანთი პროფესიული ცოდნა.   
5.2.6 სოციალური პედაგოგები პატივისცემით ეპყრობიან თანამშრომლებს და ცდილობენ დაიცვან პროფესიისა და ფართო საზოგადოების პატივი და ინტერესები. ყოვლისმომცველი და კარგად კოორდინირებული სერვისის სისტემა დაეყრდნობა პოზიტიურ ურთიერთობებს პერსონალსა და სერვისის მომხმარებლებს შორის. სოციალურმა პედაგოგებმა უნდა გამოიჩინონ პატივისცემა და ნდობა სხვა პროფესიონალების, თანამშრომლებისა და ადმინისტრაციული მოხელეების მიმართ თავიანთ ქსელში. საჭიროების შემთხვევაში ისინი მიმართავენ სხვა სპეციალისტებს დახმარებისთვის, აღიარებენ სხვა პროფესიონალების გამოცდილებას და იყენებენ საკუთარ გამოცდილებას სხვების რჩევისთვის.
5.2.7 სოციალური პედაგოგები იღებენ პასუხისმგებლობას, რომ მიაქცევენ ყურადღებას სოციალური პრობლემების გამომწვევ პირობებს, როგორიცაა სოციალური იზოლირება ან მიუღებელ საცხოვრებელ პირობებს. 
5.2.8 ზოგჯერ შეიძლება საჭირო გახდეს სოციალური პედაგოგების მიერ პოლიტიკოსების ან მედიის უშუალოდ ლობირება, პოზიტიური სოციალური ცვლილებისთვის უკეთესი პრაქტიკის შეთავაზების მიზნით. ყველა საჯარო გამოსვლისას მკაფიოდ უნდა იყოს მითითებული, როგორ მოქმედებს პირი დამოუკიდებლად  თუ საკუთარი პროფესიის/სამსახურის სახელით. სოციალური პედაგოგები იცავენ თავიანთ პროფესიული ეთიკის კოდექსს და პირადი პასუხისმგებლობის პრინციპს.  
5.2.9  ეს პრინციპები და ღირებულებები არ უნდა განიხილებოდეს, როგორც სოციალური პედაგოგების მისაღები პროფესიული პრაქტიკის სრული აღწერა.
6. მონტევიდეოს დეკლარაცია
AIEJI-ის XVI მსოფლიო კონგრესის მონტევიდეოს დეკლარაციაში ნათქვამია, რომ:

1.   ჩვენ ხელახლა ვაცხადებთ და ვადასტურებთ სოციალური განათლების სფეროს, როგორც სპეციფიკური ამოცანის არსებობას, რომელიც ორიენტირებულია იმ ადამიანების უფლებების უზრუნველსაყოფად, ვისთვისაც ვმუშაობთ, რაც მოითხოვს ჩვენს მუდმივ ერთგულებას ეთიკურ, ტექნიკურ, სამეცნიერო და პოლიტიკურ დონეზე.
2.   ამ ვალდებულების შესასრულებლად აუცილებელია სოციალური პედაგოგის როლის კონსოლიდაცია, ისევე როგორც ინტეგრირება სამუშაო გუნდებში და ჯგუფურ ორგანიზაციაში.
3.    ეს ამოცანა მოითხოვს სოციალურ პედაგოგებს კარგი საწყისი და მუდმივი ტრენინგით
4.       ამ ტრენინგში განსაკუთრებული ყურადღება უნდა დაეთმოს პრაქტიკას და მუდმივ კრიტიკულ ანალიზს. 
5.   ჩვენ ვხედავთ პროფესიული პრაქტიკის სისტემატიზაციის მნიშვნელობას,  როგორც სწავლის, პროფესიონალური სრულყოფის ხელშეწყობის გზას- რაც სოციალური განათლების მომხმარებელთა უფლებაა - და ამ პროცესში ჩვენი პოლიტიკურ-პედაგოგიური მიზნებისკენ წინსვლის გზას. 
6.  ჩვენ კიდევ ერთხელ ვადასტურებთ, რომ ეთიკა უნდა იყოს მუდმივი სტანდარტი ერთობლივად მოფიქრებული და განხორციელებული სუბიექტების კრიტიკული მონაწილეობით. 
7.    სოციალური პედაგოგები  დაადასტურებენ ჩვენს ერთგულებას დემოკრატიისა და სოციალური სამართლიანობისადმი,  დაიცავენ ჩვენს კულტურულ მემკვიდრეობას და ყველა ადამიანის უფლებებს.
მონტევიდეო, 18 ნოემბერი, 2005

